
COVID-19DAN KEYIN RIVOJLANGAN SON SUYAGI BOSHCHASI OSTEONEKROZINING 
ERTA BOSQICHLARINI DAVOLASHDA JISMONIY REABILITATSIYANING XUSUSIYATLARI

Usmanxodjayeva A.A., Adilov Sh.K.,  Bazarova S.A., Isomiddinov Z.J.

O‘zbekiston Respublikasi DXX Markaziy harbiy gospitali, Toshkent tibbiyot akademiyasi

РЕЗЮМЕ

ОСОБЕННОСТИ ФИЗИЧЕСКОЙ РЕАБИЛИТАЦИИ ПРИ ЛЕЧЕНИИ ОСТЕОНЕКРОЗА ГОЛОВКИ 
БЕДРЕННОЙ КОСТИ РАННЕЙ СТАДИИ ПОСЛЕ COVID-19
Усманходжаев А.А., Адилов Ш.К., Базарова С.А., Исомиддинов З.Ж.
Консервативное лечение на ранней стадии остеонекроза головки бедренной кости эффективно. Це-
лью настоящего исследования – оценить эффективность физической реабилитации на качество жиз-
ни пациентов, течения заболевания и функциональное состояние тазобедренного сустава. Было ото-
брано 45 пациентов с ранней стадией остеонекроза головки бедренной кости, с анамнезом средней 
степени тяжести COVID-19. Больные были разделены на три группы, первая получала медикаментоз-
ную терапию, вторая группа лечилась медикаментозной терапией и физиотерапией, третья группа по-
лучала медикаментозную терапия, физиотерапию и специальную лечебную гимнастику. До и после 
лечения всем пациентам проводилась шкала Харриса, опросник ВОЗ для оценки качества жизни, ви-
зуальная аналоговая шкала боли во время постановки диагноза и через 6 месяцев после лечения 
было проведено МРТ-исследование. Согласно оценке полученных результатов, на ранней стадии за-
болевания применение медикаментозной терапии, физиотерапии и лечебной гимнастики приводит к 
замедлению течения заболевания, уменьшению боли, улучшению функционального состояния суста-
ва, улучшению качество жизни пациентов.
Ключевые слова: COVID-19, остеонекроз, реабилитация, физиотерапия, лечебная физическая куль-
тура, шкала Харриса, визуальная аналоговая шкала боли, опросник ВОЗ.

SUMMARY

FEATURES OF PHYSICAL REHABILITATION TO TREATMENT OF EARLY STAGE OSTEONECROSIS OF 
THE FEMORAL HEAD AFTER COVID-19
Usmankxodjaeva A.A., Adilov Sh.K.,  Bazarova S.A., Isomiddinov Z.J.
Conservative treatment at an early stage of osteonecrosis of the femoral is effective. The purpose of the 
study is to evaluate the effectiveness of physical rehabilitation on the quality of life patients, the course of the 
disease and the functional state of the hip. 45 patients were selected with an early stage of osteonecrosis 
of the femoral head, from a history of moderate COVID-19. Patients were divided into three groups, the first 
group received drug therapy, the second group was treated with drug therapy and physiotherapy, the third 
group received drug therapy, physiotherapy and special therapeutic exercises. Before and after treatment, 
all patients underwent the Harris hip scale, the WHO questionnaire for assessing the quality of life, a visual 
analogue pain scale. During diagnosis and 6 month after treatment, an MRI examination was performed. 
According to the evaluation of the obtained results, at an early stage of the disease, the use of drug therapy, 
physiotherapy, and therapeutic gymnastics in a complex leads to a slowdown the course of the disease, a 
reduction pain, an improvement quality of life.
Keywords: COVID-19, osteonecrosis, rehabilitation, physiotherapy, therapeutic gymnastics, Harris hip scale, 
visual analogue pain scale, WHO questionnaire.

XULOSA

COVID-19DAN KEYIN RIVOJLANGAN SON SUYAGI BOSHCHASI OSTEONEKROZINING ERTA BOSQICHLARINI 
DAVOLASHDA JISMONIY REABILITATSIYANING XUSUSIYATLARI
Usmanxodjayeva A. A., Adilov Sh.K.,  Bazarova S.A., Isomiddinov Z.J.
O‘zbekiston Respublikasi DXX Markaziy harbiy gospitali, Toshkent tibbiyot akademiyasi
Son suyagi boshchasi osteonekrozi erta bosqichlarida konservativ davolash samarali hisoblanadi. Ushbu 
tadqiqot maqsadi kompleks jismoniy reabilitatsiya vositalarining bemorlar hayot sifatiga, chanoq-son 

bo‘g‘imining funksional holatiga va kasallik kechishiga baho berish. Son suyagi boshchasining erta bosqichlari 
bilan og‘rigan, anamnezidan COVID-19 o‘tkazgan 45 nafar statsionar davolangan bemorlar olindi. Bemorlar 3 
guruhga ajratilib, I guruh dori vositalari, II guruh dori vositalari va fizioterapiya muolajalari, III guruh yuqoridagi 
muolajalar bilan birga maxsus davolovchi jismoniy tarbiya mashqlari bilan shug‘ullantirildi. Barcha bemorlarda 
muolajalardan oldin va keyin Harris sinamasi, og‘riqning vizual analog shkalasi, JSSTning hayot sifatini 
baholash so‘rovnomasi o‘tkazildi. Tashxislash vaqtida (davolanishdan oldin) va davolangandan 6 oydan so‘ng 
MRT tekshiruvi o‘tkazildi. Olingan natijalarga ko‘ra, kasallikning erta bosqichlarida konservativ davolashda 
dori vositalari, fizioterapiya va davolovchi jismoniy tarbiya mashqlarini birga qo‘llash kasallik rivojlanishini 
sekinlashtirish, og‘riqni kamaytirish, bo‘g‘im funksional holatini va bemorlar hayot sifatini yaxshilashi aniqlandi.
Kalit so‘zlar: COVID-19, osteonekroz, reabilitatsiya, fizioterapiya, davolovchi jismoniy tarbiya, Harris shkalasi, 
vizual analog shkala, JSST so‘rovnomasi.

Muammoning dolzarbligi. Son suyagi bosh
chasining osteonekrozi – avaskulyar 

nekroz, aseptik nekroz, atravmatik nekroz yoki 
osteonekroz deb nomlanuvchi osteogenez va 
rezorbsiya jarayonlarining, qon aylanishining buzilishi 
va son suyagi boshchasining ko‘p yuklama tushadigan 
sohasining deformatsiyasi bilan xarakterlanuvchi 
multifaktor etiologiyali keng tarqalgan og‘ir surun
kali degenerativ-distrofik kasallik. Kasallik rivojla
nishining asosida suyakda qon aylanishining buzi
lishi yotadi [2]. COVID-19ni davolash jarayonida 
kortikosteroidlarni yuqori dozalarda qo‘llanilishi, qon 
tomirlardagi yallig‘lanish jarayonlari (vaskulitlar) va 
qondagi koagulyativ o‘zgarishlar tayanch-harakat 
tizimi kasalliklari, xususan son suyagi boshchasining 
osteonekrozi asorati rivojlanishiga olib kelishi 
aniqlandi [7]. Bundan tashqari virusning tayanch-
harakat tizimiga patologik ta’siri ham tasdiqlangan [4]. 
Kasallikning erta bosqichlarida tashxis qo‘yilganda 
davolash usulini tanlash ortopediyaning munozarali 
savollaridan biri bo‘lib qolmoqda [6]. Noinvaziv 
davolash usullari kasallikning erta bosqichlarida 
bo‘g‘im funksional holatiga, og‘riqni kamaytirishi 
bo‘yicha tadqiqotlar o‘tkazilgan va son suyagi 
boshchasi osteonekrozida jismoniy reabilitatsiya vosi
talaridan past chastotali impulsli magnitoterapiya, 
past intensivlikdagi lazer nuri bilan davolash, 
ekstrakorporal zarb to‘lqinli terapiya, davolovchi 
jismoniy tarbiya (DJT) usullarini qo‘llash bo‘yicha 
tadqiqotlar o‘tkazilgan va samaradorligi aniqlangan 
[1, 3, 5]. Mavjud adabiyotlarda jismoniy reabilitatsiya 
vositalarining samarasi alohida o‘rganilgan bo‘lib, 
ularning birgalikda reabilitatsiya kompleks sifatida 
kasallik kechishiga, bemorlar hayot sifatiga, ruhiy 
holatiga ta’siri bo‘yicha tadqiqotlar mavjud emas.

Tadqiqot maqsadi. COVID-19dan keyin rivojlan
gan son suyagi boshchasi osteonekrozining erta 
bosqichlarini konservativ davolashda kompleks jis
moniy reabilitatsiyaning bemorlar hayot sifatiga, 
chanoq-son bo‘g‘imining funksional holatiga va kasal
lik kechishiga baho berish.

Material va usullar. 2021-yil fevral oyidan 2022-
yil yanvar oyigacha statsionar davolangan 45 nafar 
bemor o‘rganildi. Barcha bemorlar anamnezidan 2020-
yil davomida COVID-19ning o‘rta og‘ir darajasi bilan 
og‘rib, statsionar davolangan. Bemorlarning o‘rtacha 
yoshi 40,5 bo‘lib, barchasi erkak jinsida. Magnit 
rezonans tomografiya tekshiruvi xulosasi asosida 

20 nafar bemorga Ficat va Arlet tasnifi bo‘yicha ikki 
tomonlama son suyagi boshchasining II bosqichi,  
25 nafariga I bosqichi aniqlandi. Barcha bemorlar 
konservativ davo sifatida klinik laborator ko‘rsatmalar 
asosida xondroprotektor, bisfosfonat, vitamin D, 
suyak mineralizatsiyasini yaxshilovchi, antiagregant, 
antikoagulyant, gipolipidemik, vazodilatatsiyalovchi va 
angioproteksiyalovchi dori vositalarini qabul qilgan. 
Bemorlar tasodifiy (kasallik bosqichiga qaramasdan) 
ravishda 3 guruhga bo‘lindi:

birinchi guruh (A) – nazorat guruhi faqat dori 
vositalari va ortopedik rejimda davolangan 15 bemor;

ikkinchi guruh (B) – 15 nafar bemorga 
konservativ davo va ortopedik rejimga qo‘shimcha 
fizioterapiya muolajalaridan past chastotali impulsli 
magnitoterapiya – ikkala chanoq son bo‘g‘imi sohaga 
10 minutdan umumiy 20 daqiqa har kuni №10 marta 
past intensivlikdagi lazerterapiya – ikkala chanoq-son 
bo‘g‘imi sohaga 3 daqiqadan jami 6 daqiqa har kuni 
№10 marta, ekstrakorporal zarb-to‘lqin terapiya 10Hz, 
1,5–2,0 bar bosimda ikkala chanoq son bo‘g‘imiga 
1500–2000 zarbadan 3 kunda bir marta №3 ta 
muolajalar bajarildi; 

uchinchi guruh (C) – asosiy guruh 15 nafar 
konservativ davo, ortopedik rejim va fizioterapiya 
muolajalari bilan birga maxsus davolovchi jismoniy 
tarbiya kompleksini har kuni 15 daqiqadan 2 mahal 
(ertalab va kechqurun) shifokor-instruktor nazorati 
ostida bajardi.

O‘tkazilgan davolash tadbirlarining samarasiga 
baho berish va qiyosiy tahlil o‘tkazish maqsadida 
barcha bemorlarga davolashdan oldin va keyin 
og‘riqning vizual analog shkalasi (VASH), hayot 
sifatiga baho berish JSST so‘rovnomasi, Harris 
sinamasi o‘tkazildi. Magnit rezonans tomografiya 
(MRT) – kasallik tashxislangan vaqtda, ya’ni davo
lanishdan oldin va konservativ davolangandan 6 oy 
o‘tib tekshirildi. 

Tadqiqot natijalari va muhokama.
Olingan natijalar tahlil qilindi (1-jadval).
Og‘riqning vizual analog shkalasi (VASH) 

10 cm li to‘g‘ri chiziqdan iborat bo‘lib, chiziqning 
boshi og‘riqning yo‘qligini, oxiri esa chidab bo‘lmas 
darajadagi eng kuchli og‘riqni anglatadi. Chiziq 
gorizontal yoki vertikal bo‘lishi mumkin. Bemorga 
hozirgi vaqtda sezayotgan og‘riq darajasiga ko‘ra 
chiziqqa belgi qo‘yish taklif qilinadi. To‘g‘ri chiziq 
boshlanish joyidan bemor belgilagan nuqtagacha bo‘l-

1-jadval
Olingan natijalar

Davolashdan oldin Davolashdan keyin

A guruh 
(konservativ)

Og‘riq shkalasi (VASH) 4,1 3,0
JSST Hayot sifatini baholash 

so‘rovnomasi 68,2 76,3

Harris sinamasi 77,3 87

MRT (Ficat va Arlet bo‘yicha) Ficat va Arlet bo‘yicha 
I, II bosqich

8 nafar bemorda o‘zgarishsiz, 
7  nafar III bsoqichga o‘tgan 

B guruh 
(konservativ  < +  fizio- 

terapiya)

Og‘riq shkalasi (VASH) 4,3 1,8
JSST Hayot sifatini baholash 

so‘rovnomasi 68,6 86,2

Harris sinamasi 76,6 93

MRT (Ficat va Arlet bo‘yicha) Ficat va Arlet bo‘yicha 
I, II bosqich

12 nafar o‘zgarishsiz, 3 nafar 
III bosqichga o‘tgan

C guruh
(konservativ  < +  fizio- 

terapiya  < + DJT)

Og‘riq shkalasi (VASH) 4,2 0,8
JSST Hayot sifatini baholash 

so‘rovnomasi 67,9 93,1

Harris sinamasi 77,1 96,9

MRT (Ficat va Arlet bo‘yicha) 15 14 nafar o‘zgarishsiz, 1 nafar 
III bosqichga o‘tgan

gan masofa o‘lchanadi va santimetrda butun songacha 
yaxlitlanadi. Shkala bo‘yicha har bir santimetr 1 ball 
deb baholanadi. 1 ball minimal og‘riq sezgisi, 10 ball 
hozirda bemor chidab bo‘lmas og‘riq sezayotganini 
anglatadi. A guruh bemorlarda davolangandan 
oldin va keyin VASH o‘tkazilganda og‘riq intensivligi 
o‘rtacha 4,1 balldan 3,0 ballgacha, B guruhda 4,3 
balldan 1,8 ballgacha va C guruhda esa 4,2 balldan 
0,8 ballgacha kamayganligi kuzatildi.

JSST hayot sifatini baholash so‘rovnomasi 
(WHOQOL-BREF, o‘zb. JSSTHS-26). Mazkur tadqi
qotda Jahon sog‘liqni saqlash tashkiloti tomonidan 
ishlab chiqilgan, hayot sifatini baholash so‘rovno
masining qisqartirilgan, klinik tadqiqotlar uchun mo‘lja
llangan versiyasidan foydalanildi. Ushbu so‘rovnoma 
hayot sifatining 4 jihatini baholashga asoslanadi: 
salomatlik holati, jismoniy va ruhiy osoyishtalik, o‘zini 
qabul qilish, ijtimoiy osoyishtalik. 26 savoldan iborat 
so‘rovnomaning eng asosiy ko‘rsatkich salomatlik 
holati hisoblanadi. So‘rovnoma natijalariga ko‘ra A 
guruhda bemorlar hayot sifati ko‘rsatkichi 68,2 dan 
76,3 ga, B guruhda 68,6dan 86,2 ga, C guruhda 67,9 
dan  93,1 gacha oshgani kuzatildi.

Harris shkalasi – chanoq-son bo‘g‘imidagi 
og‘riq, funksional holati, deformatsiya va harakatlar 
amplitudasiga baho berish maqsadida foydalaniladi. 
Yuqoridagi xususiyatlar shkala yordamida baholanadi, 
maksimal ball 100 ga teng. Barcha bemorlar Harris 
shkalasi bo‘yicha davolanishdan oldin baholan
gan, ularning natijasi 70 balldan yuqori, ya’ni bo‘g‘im 
funksional holati qoniqarli bo‘lgan. Davo muolaja
laridan keyin Harris shkalasi ko‘rsatkichlari A guruh 
bemorlarda 77,3 dan 87 ballgacha, B guruhda 76,6 
dan 93 ballgacha, C guruhda 77,1 dan 96,9 ballgacha 
oshgan. 

Magnit rezonans tomografiya. MRT son 
suyagi boshchasi osteonekrozini aniqlashda yuqori 

aniqlikka ega usul hisoblanadi. MRTda son suyagi 
boshchasidagi nekroz o‘chog‘i, o‘lchamlari, joylashgan 
joyi, shish va qo‘shimcha patologiyalar vizual 
aniqlanadi. MRT usuli kasallikning klinik bosqichini 
aniqlashda ham muhim ahamiyatga ega. Son suyagi 
boshchasida subxondral kollaps rivojlanganligi, 
kasallikning III bosqichga o‘tganligi belgisi hisoblanib, 
ko‘pincha bu bosqichdagi bemorlarga konservativ 
davo samarasiz va jarrohlik usuliga ko‘rsatma deb 
xulosa qilinadi. Kuzatuvdagi barcha bemorlar dastlab 
MRT tekshiruvidan o‘tgan, kasallikning Ficat va Arlet 
bo‘yicha I va II darajasi aniqlangan, ya’ni bemorlarning 
hech birida son suyagi boshchasi subxondral kollapsi 
rivojlanmagan. A guruhda 5–7 oydan so‘ng o‘tkazilgan 
qayta MRT tekshiruvida 8 nafar bemorda o‘zgarishsiz, 
7 nafari subxondral kollaps rivojlanib, III bosqichga 
o‘tganligi, B guruhda 12 ta o‘zgarishsiz, 3 ta III 
bosqichga o‘tgan, C guruhda 14 ta o‘zgarishsiz, 1 ta 
III bosqichga o‘tganligi aniqlandi.

Xulosa
1. COVID-19dan keyin rivojlangan son suyagi 

boshchasining osteonekrozi erta bosqichlarida noin
vaziv (konsevativ) davolash orqali kasallik rivojlanishi 
sekinlashishiga erishish mumkin.

2. Konservativ davo kompleksida jismoniy reabi
litatsiya vositalarini birgalikda qo‘llash davolash sa
marasini oshiradi.

3. Davolovchi jismoniy tarbiya, fizioterapiya, 
ortopedik rejim va dori vositalarini birgalikda qo‘llash 
bemorlar chanoq-son bo‘g‘imi funksional holati 
yaxshilanishiga, og‘riq kamayishiga va bemorlar hayot 
sifatini oshishiga olib keladi.

4. Jismoniy reabilitatsiya kompleksini konservativ 
davo tarkibida qo‘llash bemorlarga jarrohlik ama
liyotiga bo‘lgan zaruratni kechiktirish, mehnat qobi
liyatini uzoqroq saqlab qolish imkonini beradi.

В УСЛОВИЯХ НОВОЙ КОРОНАВИРУСНОЙ ИНФЕКЦИИ (COVID-19)

ХУЛОСА

ЯНГИ КОРОНАВИРУС ИНФЕКЦИОН (COVID-19) ОСТИДА ИММУН ТРОМБОЦИТОПЕН ТЕРАПИЯ 
ХУСУСИЯЛАРИ
Ақилов Х.А., Фозилов А.В., Иноятов Х.П., Абдураҳмонов О.М.
Тиббиёт ходимларининг касбий малакасини ривожлантириш маркази ва «Республика ихтисос-
лаштирилган терапия ва тиббий реабилитация илмий-амалий маркази» ДМ, Тошкент, Ўзбекистон
Covid-19 пандемияси даврида медицина ходимлари орасида жуда ҳам актуал муаммолардан бири 
бўлган ковид касаллиги бўлган беморларда иммун тромбоцитопеник синдроми билан кечаётганида са-
марали лаборатор ташхислаш ва даволашда жуда кўп саволлардан бири бўлган глюкокортикоидлар 
ҳамда бошқа гурухдаги дори воситалари билан даволаш самарадорлиги актуал муаммолардан бири 
ҳисобланади.
Айниқса, бу янги коронавирус SARS-COV-2 пандемияси натижасида келиб чиққан бир қанча ноинфек-
цион касалликлар билан бирга кечаётганида даволаш усулларининг самарадорлиги ўрганилган..
Калит сўзлар: короновирус инфекцияси (Covid-19), иммунли тромбоцитопения, ташхислаш ва даволаш.

SUMMARY

FEATURES OF THERAPY OF IMMUNE THROMBOCYTOPENIA IN CONDITIONS OF CORONAVIRUS 
INFECTION (COVID-19) 
Akilov H.A., Fazylov A.V., Inoyatov H.P., Abdurakhmanov O.M.
The center for the development of professional qualifications of medical workers of the ministry of 
health of the Republic of Uzbekistan and the Republican specialized research center for therapy and 
medical specialist Tashkent, Uzbekistan
Discussion of the problem of laboratory diagnostics and therapy of patients suffering from postcovid syndrome 
in combination with immune thrombocytopenia during the Covid-19 pandemic is one of the urgent problems 


